
GOUVÈNÈ CUOMO ANONSE FEMA PWOLONJE PWOGRAM ASISTANS ABRI PWOVIZWA NAN NEW 

YORK POU YON LÒT KAT (4) SEMÈN 

 

Jodi a, Gouvènè Andrew M. Jodi a, Gov. Andrew M. Cuomo te anonse Ajans Federal pou Jesyon Ijans 

(FEMA), sou demann eta New York, apwouve yon pwolongasyon kat (4) semèn nan pwogram Asistans 

Abri Pwovizwa, k ap pèmèt moun ki viktim nan Ouragan Sandy ki kalifye yo, epi ki pa kapab retounen 

lakay yo, rete nan otèl oswa motèl patisipan yo. 

 

Nouvo pwolongasyon an ap pèmèt moun ki aplike yo rete nan otèl patisipan yo pandan sezon fèt la. 

FEMA ap rele moun kalifye ki aplike yo pou pwolongasyon an pou fè yo konnen peryòd kat (4) semèn ki 

pwolonje a ak dat pou yo sòti nan otèl oswa motèl yo se 12 janvye 2013.  

 

Gouvènè Cuomo di konsa, “Pwolongasyon sa a ki trè nesesè a ap pèmèt fanmi ki te pèdi tout bagay nan 

Ouragan Sandy pou yo jwenn yon kote pou rete pandan sezon fèt la. N ap kontinye travay ansanm avèk 

patnè vil la ak patnè federal yo pou ede moun ki deplase yo akòz gwo ouragan sa a pou yo jwenn 

solisyon lojman.” 

 

Pwogram sa a se yon pwogram akoutèm pou mete fanmi yo nan otèl nan zòn kote pa gen ase kay pou 

lwe. Fanmi yo kapab rete nan otèl zòn nan pou yon tan kout pandan y ap travay pou yon plan lojman.  

 

Ofisye Kowòdinasyon Federal FEMA, Michael F. Byrne, di konsa, “Priyorite prensipal nou se pou ede fè 

moun yo antre nan apatman yo lwe yo ak nan lojman alontèm yo avèk rapidite nou kapab. Nou rekonèt 

sezon fèt la kapab yon moman emosyonèl pou moun ki viktim nan katastwòf la, epi pwolongasyon sa a 

ap bay abri imedyat pandan sezon an.”  

 

Pou kalifye pou TSA, moun ki viktim yo dwe aplike dabò pou asistans federal nan FEMA. Pou fè sa,  

yo dwe:  

 

Enskri sou entènèt nan sitwèb www.DisasterAssistance.gov  

Enskri nan telefòn entèlijan oswa nan tablèt enfòmatik avèk aplikasyon FEMA oswa ale nan sitwèb 

m.fema.gov; oswa 

 

Enskri depi ou rele 800-621-FEMA (3362) (TTY 800-462-7585). Pou 711 oswa Sèvis Relè Videyo (VRS), 

rele 800-621-3362.  

